
পঞ্চম পরিচ্ছেদ,
প্রতাপাদিত্য কহিলেন, “দেখে দেখি মন্ত্রী, সে পাঠান দুটা এখনও আসিল না।”
মন্ত্ৰী ধীরে ধীরে কহিলেন, “সেটা তো আর আমার দোষ নয় মহারাজ ।”
প্রতাপাদিত্য বিরক্ত হইয়া কহিলেন, “দোষের কথা হইতেছে না। দেরি যে হইতেছে তাহার তো একটা কারণ আছে ? তুমি কী অনুমান কর, তাহাই জিজ্ঞাসা করিতেছি ।”
মন্ত্রী। শিমুলতলি এখান হইতে বিস্তর দূর । যাইতে, কাজ সমাধা করিতে ও किब्रिग्रां यांनिएउ विलश्र इझे द ब्र कथं ।
প্রতাপাদিত্য মন্ত্রীর কথায় অসন্তুষ্ট হইলেন। তিনি চান, তিনিও স্বাহ অনুমান করিতেছেন, মন্ত্রীও তাহাই অনুমান করেন । কিন্তু মন্ত্রী সেদিক দিয়া গেলেন না ।
প্রতাপাদিত্য কহিলেন, “উদয়াদিত্য কাল রাত্রে বাহির হইয়া গেছে ?” মন্ত্রী। আজ্ঞা হুঁ, সে তো পূর্বেই জানাইয়াছি। প্রতাপাদিত্য। পূর্বেই জানাইয়াছি ! কী উপযুক্ত সময়েই জানাইয়াছ । যে সময়ে হউক জানাইলেই বুঝি তোমার কাজ শেষ হইল ? উদয়াদিত্য তো পূর্বে
এমনতরো ছিল না । শ্ৰীপুরের জমিদারের মেয়ে বোধ করি তাহাকে কুপরামর্শ দিয়া থাকিবে । কী বোধ হয় ?
মন্ত্রী । কেমন করিয়া বলিব মহারাজ ?
প্রতাপাদিত্য বলিয়া উঠিলেন, “তোমার কাছে কি আমি বেদবাক্য শুনিতে চাহিতেছি? তুমি কী আন্দাজ কর, তাই বলে না !”
মন্ত্রী। আপনি মহিষীর কাছে বধুমাতা ঠাকুরানীর কথা সমস্তই গুনিতে পান,
এ-বিষয়ে আপনিই অনুমান করিতে পারেন, আমি কেমন করিয়া অনুমান করিব ?
এক জন পাঠান গৃহে প্রবেশ করিল। 峻 প্রতাপাদিত্য বলিয়া উঠিলেন, “কী হইল ? কাজ নিকাশ করিয়াছ ?” পাঠান। ই, মহারাজ, এতক্ষণে নিকাশ হইয়া গেছে। । প্রতাপাদিত্য । সে কী রকম কথা ? তবে তুমি জান না ? পাঠান। আজ্ঞা হা, জানি। কাজ নিকাশ হইয়াছে, তাছাতে আর ভুল নাই তবে আমি সে সময়ে উপস্থিত ছিলাম না ।
প্রগুপাদিত্য। তবে কী করিয়া কাজ নিকাশ হুইল ?

		 এই পাতা শেষ সম্পাদিত হয়েছে ১৭:১৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

